
«	Unser früntlich willig 
Diennst zuvor...»

«	Figein a saver a  
scadin...»

«	Alli illustrissimi 
	 Signori e 	Patroni miei  

osservandissimi»

Servetschs – per la publicitad 
e per l’administraziun

Basa legala 
Lescha davart la gestiun da documents e l’archivaziun 

(LGDA) dals 28-8-2015 [DG 490.000] 

Ordinaziun tar la lescha davart la gestiun da documents 

e l‘archivaziun (OGDA) dals 22-12-2015 [DG 490.010]

Organisaziun
L’archiv dal stadi è ina partiziun da l’uffizi da cultura ed ap-

partegna al departament d’educaziun, cultura e protecziun 

da l’ambient dal chantun Grischun (DECA).

Adressa

Archiv dal stadi dal Grischun

Karlihofplatz | CH-7001 Cuira

+41 (0)81 257 28 03 | info@sag.gr.ch | www.sag.gr.ch

  

Uras d’avertura da la sala da lectura

Gli, ma, gie 	 09.00–11.45 / 13.00–16.45

Me 	 09.00–17.30

Ve 	 09.00–16.45

Staatsarchiv Graubünden
Archiv dal stadi dal Grischun
Archivio di Stato dei Grigioni

Archiv dal stadi
dal Grischun

©
 A

rc
hi

v 
da

l s
ta

di
 d

al
 G

ri
sc

hu
n

, z
er

cl
ad

ur
 2

01
3

Dapli infurmaziuns sin www.sag.gr.ch

E Biblioteca d’archiv per l’istorgia grischuna e per las 

scienzas auxiliaras da l’istorgia (utilisaziun al lieu, 

cataloghisaziun tar l’uniun da bibliotecas dal Grischun, 

aleph.gr.ch)

Publicaziun da la retscha «Quellen und Forschungen 

zur Bündner Geschichte» (QBG) e dal «Bündner Urkun-

denbuch» (BUB)

Visita da l’archiv cun guid per gruppas annunziadas

Surveglianza e cussegliaziun dals archivs communals 

e regiunals

Cussegliaziun en dumondas da la gestiun d’actas 

(records management) e da l’archivaziun, en emprima 

lingia per ils uffizis ed ils instituts chantunals

Center per archivaziun 
e per istorgia grischuna

L’archiv dal stadi è l’archiv dal chantun Grischun e da ses sta-

dis antecessurs. La conservaziun uffiziala vegn cumplettada 

tras numerus documents da derivanza privata ch’èn impur-

tants per l’istorgia dal chantun.

 

Cun surpigliar, conservar, cataloghisar e conservar documen-

ts degns da vegnir archivads, en spezial tals da l’administra-

ziun chantunala, pussibilitescha l’archiv dal stadi da chapir 

l’agir statal da pli baud. A la perscrutaziun istorica davart il 

Grischun metta el a disposiziun funtaunas autenticas.

 

Ils documents da l’archiv dal stadi èn accessibels publicamain 

ed ins als po consultar gratuitamain, premess ch’els na stet-

tian betg pli sut la protecziun da datas.

Archivalias dad 800 onns
 

Las archivalias da l’archiv dal stadi documenteschan var 800 

onns istorgia. Il vast effectiv cumpiglia documents, actas, 

protocols, differents manuscrits, plans, fotografias, stampa-

ts e da nov er datas electronicas. Tut en tut han las curunas 

actualmain ina lunghezza da var 7’000 meters. Tras novs 

acquists s’augmenta la quantitad da las archivalias cuntinua-

damain. Il document il pli vegl, in testament, datescha da l’onn 

1209.

Cataloghisaziun
 

Ils documents da l’archiv dal stadi èn per part cataloghisads 

en moda fitg detagliada, per part mo en furma da survistas. 

Ils registers èn publitgads sin la pagina d’internet sco PDF. In 

med da tschertga impurtant è la banca da datas da l’archiv 

ch’è accessibla en l’internet.

Per utilisadras 
ed utilisaders

Dapli infurmaziuns sin www.sag.gr.ch

Sala da lectura, nua che las archivalias pon vegnir con-

sultadas al lieu

Cussegliaziun e sustegn da visitadras e visitaders, en 

spezial per lavurar cun ils differents meds da tschertga 

(registers da l’archiv)

Resposta a dumondas davart documents e davart  

l’istorgia grischuna

Sustegn da projects da perscrutaziun

Far reproducziuns d’archivalias

